
PERTAHANKAN KEMERDEKAAN HAKIKI 

26 OGOS 2022 

28 MUHARAM 1444M 
 

نهَّ مّ    َُم وَنّ ح َِّْ هُوأّ  نَحْرُسّْ ُُ  لّلهّ  نّ ح رُْ ُِ ََْفحرّههُُو وَنَْ ُُ وَنَسْح ِّنُُ ََ دُ لِلهّ نََمَدُهُ وَنَسْح مح اَلْحَ
ُُو  ُُ وَنَ  يُضحلّلح فَلَا هَمدّيَ لَ دّهّ اللهُ فَلَا نُضّلَّ لَ  َ عحمَملَُّمو نَ  يَْهح

دَ  َُ إّلاَّ اللهُ وَحح هَدُ َ نح لآ الَّ هَدُ َ نَّ َِّنهّدَنََ مَُُمَّدًا عَبحدُهُ وََ رح ُُ، وََ رح هُ لَا رَهيّكَ لَ
ُُو لُُ  وَأَُِّ

ِّيَنو  ُّ َ جْحَ ُّ وََ صححَمبّ  الَلههُمَّ صَلهّ وََِّلهّمح عَلَى َِّنهّدّنََ مَُُمَّدٍ وَعَلَى آلّ
حِدُ،    نََّم بَْ

حُا اَلله وَ وُصّنكُمح  نَُوفَْنَم عّبَمدَ الله، إّتَّْقُ َُى اّلله، فَْقَدح فمَزَ الحمََُّْقُ يَ بََّْقح  وَإّيََّّ
Marilah kita bersama-sama meningkatkan ketakwaan kepada Allah 

Subhanahu wa-Ta’ala dengan melaksanakan segala perintah dan 

meninggalkan segala larangan-Nya. Mudah-mudahan kita diberkati Allah 

Subhanahu wa-Ta’ala di dunia dan akhirat. 

 

Sidang Jumaat yang dirahmati Allah Subhanahu wa-Ta’ala 

 

Salah satu nikmat yang diberikan oleh Allah Subhanahu wa-Ta’ala 

kepada manusia ialah nikmat kemerdekaan. Kemerdekaan yang sebenar bagi 

seorang muslim ialah apabila dia bebas menjadikan seluruh kehidupannya 

semata-mata untuk mentaati Allah Subhanahu wa-Ta’ala. Firman Allah 

Subhanahu wa-Ta’ala  dalam surah al-An’am ayat 162-163.  

Yang bermaksud: “Katakanlah: Sesungguhnya solatku, ibadahku, hidupku 

dan matiku hanyalah untuk Allah Tuhan yang memelihara dan mentadbirkan 

sekelian alam. Tiada sekutu bagi-Nya dan itulah yang diperintahkan 

kepadaku dan aku adalah orang yang terawal menyerahkan diri (kepada 

Allah).” 

 

Sidang Jumaat yang dirahmati Allah Subhanahu wa-Ta’ala 

 

Kita tidak menafikan bahawa secara fizikalnya negara atau tanah air 

kita telah merdeka dan bebas daripada belenggu penjajah. Kita mampu 

mentadbir negara mengikut acuan dan kehendak sendiri tanpa dipengaruhi 

oleh orang lain atau kuasa luar. Namun sedarkah kita bahawa serangan 

penjajahan masih belum berakhir tetapi hanya berubah bentuk dan sifatnya. 

Kini muncul pula penjajahan dalam bentuk baru yang lebih merbahaya. 

Penjajahan yang bertopengkan dasar kesamarataan yang cuba menjajah minda 

dan budaya masyarakat. Kebudayaan masyarakat negara kita yang berasaskan 

Islam sebagai agama rasmi diancam melalui penjajahan budaya global yang 

berteraskan hiburan melampau atau kehidupan bebas. Cara berfikir, bertutur, 

berpakaian, makan minum, bersukan yang mana masih terpengaruh dengan 

budaya yang bertentangan dengan Islam. 



Janganlah kita merasa rendah diri apabila mengamalkan budaya dan 

amalan Islam. Hendaklah kita merasa bangga bertutur dalam Bahasa Melayu 

kerana ia bahasa ibunda kita dan bahasa rasmi negara kita. Tanpa disedari 

sekarang ini terdapat pemilik-pemilik premis yang lebih mengutamakan 

penggunaan Bahasa Inggeris dan selain daripada Bahasa Melayu ketika 

mempromosikan premis mereka. 

 

Sidang Jumaat yang dirahmati Allah Subhanahu wa-Ta’ala 

  

Musuh-musuh Islam juga mencanangkan bahawa kebebasan 

individu adalah hak mutlak setiap orang dan tidak terikat dengan undang-

undang atau hukum agama. Seseorang itu bebas berbuat apa sahaja selagi 

tidak menganggu hak orang lain. Kita tidak mahu umat Islam di negara kita 

terpengaruh dengan fahaman plural yang menyatakan semua agama adalah 

sama atau fahaman liberal yang bebas tanpa terikat dengan hukum hakam 

agama seperti yang berlaku di sebuah masjid di Jerman yang mana solat 

boleh diimamkan oleh lelaki atau perempuan dan mereka yang mendirikan 

solat boleh menutup aurat ataupun tidak. Masjid ini dibina atas asas 

kebebasan beragama dan hak asasi manusia.   

 

Mereka cuba mempengaruhi umat Islam agar mengamalkan cara 

hidup jahiliyyah yang menyimpang daripada syariat Islam. Oleh itu 

janganlah kita terpedaya dengan tipu daya mereka. Saidina Umar al-

Khattab telah mengingatkankan kita tentang maksud jahiliyyah dengan 

katanya: 

 



 ةَ نَّ لّ مهّ الحَ   فح هّ حِ يَْ  لحَ    ح نَ  مّ لاَ ِّح الّ   فّ  أَ شَ نَ  ا َ إّ  ،ةً وَ هح عُ  ةً وَ هح عُ  مّ لاَ ِّح الّ  ى عُهَ  قَضُ تُُْْح  منََّّ إّ 

 

Yang bermaksud: Sesungguhnya akan terurai ikatan Islam satu persatu 

apabila orang yang dibesarkan dalam Islam tetapi tidak mengenali maksud 

Jahiliyyah (fahaman yang menyimpang daripada ajaran Islam). 

 
 

 

Sidang Jumaat yang dirahmati Allah Subhanahu Wa Taaala 

 
Dalam usaha membangunkan ekonomi negara yang merdeka, negara 

kita mestilah mempunyai tenaga kerja yang berkemahiran, berintegriti dan 

sanggup berjihad dalam membangunkan negara yang tidak hanya bergantung 

kepada tenaga asing. Negara boleh terjajah tanpa disedari jika rakyatnya tidak 

berusaha sendiri dalam memajukan negara. 

 

Oleh yang demikian bersempena dengan menyambut kemerdekaan 

pada tahun ini, marilah kita bersama-sama bermuhasabah, apakah kita mampu 

menggalas tanggungjawab menjaga nikmat kemerdekaan negara kita yang 

telah sekian lama kita kecapi? Marilah kita bersama-sama mengisi 

kemerdekaan dengan mengamalkan segala tuntutan dan ajaran Islam dalam 

diri, keluarga dan masyarakat kita seperti mendirikan solat secara berjemaah, 

menutup aurat, menghadiri majlis-majlis ilmu, menyuruh yang makruf 

mencegah yang mungkar. Pamerkanlah akhlak yang mulia, pupuklah 

semangat saling suka bantu membantu antara satu sama lain, hindarilah segala 

perselisihan yang membawa kepada perpecahan dan akhirnya mengundang 

kepada hancurnya nikmat kemerdekaan. Pertahankanlah tampuk kepimpinan 

negara kita supaya sentiasa dipimpin oleh bangsa Melayu Islam yang beriman 



dan bertaqwa di bawah naungan Raja Berperlembagaan, kerana kepimpinan 

yang berasaskan ketaqwaan sahajalah yang akan menjaga kemerdekaan yang 

hakiki.  

 

Renungilah Firman Allah Subhanahu Wa Taaala dalam surah Al-Anfal ayat 

46 

 ڃٱڃٱڃٱچٱچٱ

  مىمم مخ مح مج لي لى لم لخ ٱ

ني نى نم نخ نح نجمي  

 

Yang bermaksud: Dan taatlah kamu kepada Allah dan RasulNya, dan 

janganlah kamu berbantah-bantah; kalau tidak nescaya kamu menjadi lemah 

semangat dan hilang kekuatan kamu, dan sabarlah (menghadapi segala 

kesukaran dengan cekal hati); sesungguhnya Allah beserta orang yang 

sabar.”  

 

كُمْ بىا  إىيَّا عانِى وا ن افا ، وا يمى لاكُمْ فِى القُرْءاانى الْعاظى راكا اللهُ لِى وا نا  بَا ا فىيهى مى
يعُ   مى تاهُ، إىناهُ هُوا السا نْكُم تىلااوا نِىِّ وامى بالا مى ت اقا ، وا تى واالذىِّكْرى الْاْكىيمى الآيَّا

يما  الْعاظى اللها  غْفىرُ  واأاسْت ا ا  ذا ها وْلِى  ق ا أاقُولُ   ائىرى  الْعالىيمُ.  لىسا وا لاكُمْ،  وا لِى 
غْفىرُوهُ إىناهُ هُوا  ، فااسْت ا نااتى نىينا واالمؤُْمى ، واالْمُؤْمى اتى ينا واالْمُسْلىما الْمُسْلىمى

يمُ.    الْغافُورُ الراحى


